
Annotatsiya. Mazkur maqolada raqamli jamiyat sharoitida inson kapitalining rivojlanish tendensiyalari tahlil
etilgan. Axborot-kommunikatsiya texnologiyalarining jadallashuvi, sun’iy intellekt, raqamli iqtisodiyot va global
axborot oqimlari inson kapitali shakllanishining asosiy omillari sifatida ko‘rib chiqiladi. Shuningdek, ragamli
transformatsiya shaxsiy bilim va ko‘nikmalarning modernizatsiyasini talab qilishi, ijtimoiy guruhlar o‘rtasida
raqamli tafovutlarni yuzaga keltirishi, mehnat bozorining yangi kompetensiyalarni shakllantirishga yo‘naltirilishi
ilmiy jihatdan asoslab berilgan. Maqolada inson kapitalining raqamli muhitda rivojlanish dinamikasi, uning ta’lim,
sog’ligni saqlash, kommunikatsiya va mehnat resurslari bilan bog‘ligligi sotsiologik tahlil gilingan. Natijada
raqamli davrda inson kapitalini rivojlantirish global raqobatbardoshlikni ta’'minlashning strategik omili sifatida
talqin etiladi.

Kirish. Zamonaviy jamiyatda axborotning o‘rni sezilarli darajada ortib, u ijtimoiy
institutlarning tubdan o‘zgarishiga sabab bo‘lmoqda. Natijada institutlarning asosiy
funksiyalarida mazmuniy va tarkibiy yangilanishlar kuzatilmoqda, shuningdek, shaxsning

yangi sharoitlarga moslashuvini ta’'minlaydigan mexanizmlarni izlash ehtiyoji kuchaymoqda.
Shu bilan birga, jamiyatning uzoq muddatli rivojlanish maqsadlariga xizmat qiladigan, vaziyat
o‘zgarishlariga nisbatan nisbatan barqaror bo‘lgan ijtimoiy elementlarga qiziqish ortmoqda.
Bunday elementlar ijtimoiy tuzilma va munosabatlarda muvozanatni ta’'minlab,
transformatsiya jarayonlarining yo‘nalishini belgilashda muhim ahamiyat kasb etadi.

Axborotlashtirish murakkab jarayon sifatida iqtisodiyot, siyosat, madaniyat va kundalik
hayotga keng qamrovli ta’sir ko‘rsatmoqda. U inson faoliyatining barcha sohalarini yangi
texnologiyalar va axborot resurslari bilan boyitadi, shu orqali jamiyatning ijtimoiy dinamikasini
tezlashtiradi. Axborotlashtirish bir vaqtning ozida ilmiy-texnik taraqqiyotni jadallashtiradi,
ekologik muhitga ma’lum darajada ta’sir ko‘rsatadi hamda ijtimoiy taraqqiyotning yangi
bosqichini shakllantirishga xizmat qiladi.

Tadqiqot metodologiyasi. Ilmiy adabiyotlarda “axborot madaniyati” tushunchasiga
berilgan ta’riflar tahlili turli mualliflar so’zlarining turlicha konsyepsiyasini ilgari surishlarini
ko’rsatadi. Ulardan ba’zilari buni axborot maydonida erkin bo’lishga va uning shakllanishida
ishtirok etishga imkon beradigan bilim darajasi[1]; jamiyatni axborotlashtirish jarayoniga
imkon beruvchi, axborotlashgan jamiyatda zarur bo’lgan, shaxsning xususiyatlari yoki
xislatlari[2], madaniy qadriyatlar bilan taqozo etilgan aksiologik xarakterdagi axborot
faoliyati[3] deya ta'kidlashadi. Boshqalari esa uni yangi aloqa va fikrlash turi[4], yoki mantiqiy
fikrlashning rivojlanish darajasi, elektron madaniyatni tahlil qilish va sintez qilish qobiliyati[5]
sifatida tushunadilar.

“Axborotlashgan jamiyat” atamasi dastlab yapon olimi Yu. Xayashi hamda bir necha
yapon tashkilotlari mutaxassislari tomonidan qo‘llanilgan. Keyinchalik Y. Masuda ushbu
tushunchani kengaytirib, postindustrial jamiyat nazariyasiga oid falsafiy konsepsiyasida
axborotning ijtimoiy hayotning barcha sohalarida yetakchi o‘rin egallashini asoslab berdi.
Uning ta’kidlashicha, jamiyatning texnologik taraqqiyoti davrida “axborot hokimiyati” deb
nomlangan yangi ijtimoiy hodisa shakllanadi. Aslida “axborot hokimiyati” sanoatlashtirilgan
jamiyatdagi an’anaviy uchta hokimiyat turiga nisbatan norasmiy tarzda shakllangan “to‘rtinchi
hokimiyat’ning davomi sifatida talqin gilinadi.

Jamiyatdagi o‘zgarishlar insonning axborot makonidagi o‘rniga bevosita ta’sir
ko‘rsatadi. Inson o‘zgaruvchan axborot va texnik vektorlarga mos ravishda
transformatsiyalanadi. Shu bilan birga, bu jarayon ishlab chiqarish va iste’'molning yangi
shartlarini oddiy qabul qilish emas, balki insonning axborot vogeligida faol subyekt sifatida
ishtirok etishi bilan izohlanadi.

Kundalik hayotning axborotlashuvi va inson mavjudligining yangi axborot maydonining
shakllanishi inson hayotiga chuqur ta’sir ko‘rsatmoqda. Elektron makonda shaxsning xulq-
atvor me’yorlari, qadriyat yo‘nalishlari va ijtimoiy identifikatsiya shakllari sezilarli darajada
o‘zgarib bormoqda.

Axborotlashgan jamiyat nazariyasining yirik vakillaridan biri sotsiolog Manuel Kastells
birinchilardan bo’lib axborotlashgan jamiyatda tarmoqlarning ahamiyati masalasini ko’tarib
chigdi. Uning “axborot jamiyati” (informatsion society) bilan “axborotlashgan jamiyat”
(informational society) konsepsiyalari orasida sezilarli farq borligi haqidagi fikrlari muhim.
Agar birinchi holda axborotning jamiyatdagi hal giluvchi roli ta’kidlangan bo’lsa, yangidan
paydo bo’layotgan “axborotlashgan jamiyat” shunday qurilmoqdaki, unda “axborotni yaratish,

gayta ishlash va uzatish mehnat samaradorligi va kuch-qudratning asosiy manbaiga
aylanadi”[6].

Sanoat ishlab chiqarishi, ijtimoiy, iqtisodiy va siyosiy hayot jarayonlarining tobora
murakkablashuvi, inson faoliyatining barcha sohalarida dinamik o‘zgarishlarning yuzaga
kelishi, bir tomondan, bilimga bo‘lgan ehtiyojning ortishiga olib keldi. Ikkinchi tomondan esa,
ushbu ehtiyojlarni qondirish uchun yangi vosita va usullarni yaratishni taqozo etd.i.

[.Z. Abdullayev o‘zining “Axborotlashgan jamiyat va globallashuv: neoliberal
konsepsiyaning tanqidi”[7] nomli monografiyasida insoniyat taraqqiyotining tarixiy
bosqichlarini davrlashtirish jarayonida axborot jamiyatining shakllanish qonuniyatlarini tahlil
qgiladi. Olimning milliy makonda axborot almashinuv jarayonining o‘ziga xos kechishi haqidagi
qarashlari alohida ahamiyatga ega bo‘lib, axborotlashuv jarayonlarining milliy xususiyatlarini
ochib berishda muhim metodologik asos bo‘lib xizmat qiladi.

Axborot sanoati rivojlanishining ma’lum bir bosqichiga yetib, “axborot jamiyati” deb
ataladigan narsa tug‘iladi. Infratuzilmaviy rivojlanish axborot iqtisodiyoti, axborot tipidagi
igtisodiyot va uning eng yuqori ko‘rinishi - bilimlar iqtisodiyotining shakllanishi asosida
yotadi[8]. Yagona mexanizm - milliy chegaralarga ega bo‘lmagan odamlarning axborot
hamjamiyatini shakllantirmoqda. Axborot jamiyatini shakllantirishning asosini eng yangi
axborot, telekommunikatsiya va kommunikatsiya texnologiyalari tashkil etadi[9]. Aynan yangi
texnologiyalar global axborot tarmogqlarining tez tarqalishiga olib keldi, xalgaro axborot
almashinuvi uchun prinsipial yangi imkoniyatlar ochdi.

Axborotlashgan jamiyat tushunchasi dastlab amerika sosiologi Daniyel Bell (1919-
2011) ning axborot texnologiyalari rivojlanishi tarixiga bag‘ishlangan tadqiqotida[10] chuqur
tahlil qilingan bo’lib, ushbu tadqiqot yakunida Bell axborotlashgan jamiyat konsepsiyasini ilgari
suradi. Uning konsepsiyasiga ko’ra, axborotlashgan jamiyat quyidagicha xususiyatlarga ega;

- informatsion-texnik - bu texnikaviy zahiralar bo’lib, uni jamiyat ishlab chiqaradi va
foydalanadi;

-ijtimoiy-informasion bu jamiyat tomonidan axborot texnologiyalaridan foydalanishidir.

- ijtimoiy-texnik - ijtimoiy-antropologik xususiyatlarni gamrab oladi. Shuni alohida qayd
etish joizki, jamiyatning axborotlashishi ijtimoiy hayotga to’gridan-to’g'ri ta’sir ko’rsatadi.
Bunga avvalo, ommaviy axborot vositalari, uyali telefon va internet tarmog' rivojlanishi
natijasida shakllangan yangi sosial muammolarni kiritish mumkin.

Falsafa fanlari nomzodi M.Yoqubova “ljtimoiy taraqqiyot va madaniyatning
axborotlashuvi” kitobida “Axborotlashgan jamiyatda axborotga ommaviy ravishda erkin va
bemalol egalik imkoniyati mavjud, uning mohiyati sifatida kompyuter texnologiyasini ijtimoiy-
igtisodiy sohaning turli jihatlarida joriy etishgina emas, balki butun mashinalashtirilgan
axborotlashuv texnologiyalarini shakllantirish, ularni ommaviy ravishda ijtimoiy organizmga
payvandlash va faoliyatning yangi turlarini paydo qilish maqgsadida ulardan foydalanish
hisoblanadi”[11], deb yozadi. Ko’rinadiki u diqqatini axborotlashgan jamiyat paydo qgiladigan
imkoniyatlarga qaratgan.

Tahlil va natijalar. Axborotlashtirish — bu murakkab va noaniq jarayon bo‘lib, u inson
faoliyatining turli sohalariga taalluqglidir: iqtisodiyot, madaniyat, siyosat, kundalik hayot.
Axborotlashtirish jarayon sifatida inson ijtimoiy hayotining barcha sohalarini bilim va yangi
texnologiyalar bilan to‘ldiradi. Axborotlashtirish jamiyatga ulkan ta’sir ko‘rsatadi, ekologik

vaziyatni yomonlashtiradi, ilmiy-texnikaviy taraqqiyotni tezlashtiradi va ijtimoiy dinamika
jarayonini ifodalaydi.

Axborot jamiyatining asosiy xususiyatlari:

» jamiyat tomonidan axborotning inson faoliyatining boshqa mahsulotlariga

nisbatan ustuvorligini anglash.

» inson faoliyatining barcha sohalarining (iqtisodiy, ishlab chiqarish, siyosiy,
ma’rifiy, ilmiy, ijjodiy, madaniy va boshqalar) fundamental asosini axborot tashkil
etadi.
axborot zamonaviy inson faoliyatining mahsulidir.
sof shakldagi ma’lumotlar sotib olish va sotish predmeti hisoblanadi.
aholining barcha qatlamlari uchun axborotdan foydalanishda teng imkoniyatlar.
axborot jamiyati, axborot xavfsizligi. — intellektual mulkni himoya qilish.
asosida davlat va davlatlarning barcha tuzilmalarining bir-biri bilan o‘zaro
hamkorligi.

» davlat va jamoat tashkilotlari tomonidan axborot jamiyatini boshqarish[12].

Kompyuter texnologiyalari va axborot texnologiyalarining jadal rivojlanishi turli xil
axborotlardan foydalanishga asoslangan va axborot jamiyati deb ataladigan jamiyatni
rivojlantirish istagi bo‘lib xizmat qildi.

Axborotlashtirishning keng ko‘lamli ijtimoiy jarayon sifatidagi o‘ziga xos xususiyati
shundaki, u nafagat o‘zaro bog‘liq o‘zgarishlar majmuini, balki jamiyatdagi o‘zgarishlarning
darajalari, “to‘lginlari” ni ham o'z ichiga oladi. Bu nafagat ma’lum bir axborot hodisalarini joriy
etish va moslashtirish, balki butun jamiyat yoki alohida ijtimoiy elementlarning rivojlanishning
yangi bosqichiga sifat jihatidan yangi o‘tishidir[13].

“Industrial jamiyat’dan “axborot jamiyati”ga o‘tish davrida ishlab chigarish usullari,
odamlarning dunyoqarashi, turmush tarzida o‘zgarishlar roy bermoqda. Axborot
texnologiyalari millionlab odamlarning kundalik hayotini tubdan o‘zgartirmoqda.

Axborot jamiyatida ham shaxslar, ham guruhlarning faoliyati ularning xabardorligi va
mavjud ma’lumotlarni samarali to‘plash, saglash va undan foydalanish qobiliyatiga tobora
ko‘proq bog'lig. Buning uchun maxsus texnik vositalardan foydalanmasdan, ba’zan odamning
kuchidan tashqarida bo‘lgan katta hajmdagi ma’lumotlarni qayta ishlash kerak.

Axborot jamiyatida nafagat ishlab chiqgarish, balki butun turmush tarzi, qadriyatlar

YV VYV VYV

tizimi, madaniy hordiq chiqarishning moddiy qadriyatlarga nisbatan ahamiyati oshadi.
Industrial jamiyat bilan tagqoslaganda, axborot jamiyatida aql va bilim ishlab chiqarish vositasi
va mahsulotiga aylanadi, bu esa, 0z navbatida, aqliy mehnat ulushining oshishiga olib keldi.
Bunda tabiiy tarzda insondan ijodkorlik qobiliyati talab qgilinadi, bilimga talab ortadi.

Ragamli dunyo formatidan tashqariga chiqadigan barcha psixologik fenomenologiya
(kiberbulling, tarmoq flesh-moblari, onlayn tajovuzkor xatti-harakatlar, bezorilik yoki
aksincha, qo‘llab-quvvatlash) va nafaqat psixologik (ish qidirish, intervyular, masofaviy ish va
uchrashuvlar va boshqalar) bizga imkon beradi. Internet makonini inson qadri fenomeni —
yangi muhitda mavjud bo‘lish yo‘llarini ochib beradigan ragamli dunyo deb atashadi. Bu dunyo
bugungi kunda zamonaviy inson hayotining bir qismiga aylandi, bizning kundalik hayotimiz
haqiqatiga aylandi[14].

Ragamli madaniyat nazariyasini ishlab chiqish ragamli transformatsiyaning iqtisodiyot
va jamiyatdagi oqibatlari va amaliyotini baholash va bashorat qilish uchun zarur. Uning

muvaffaqiyati, birinchi navbatda, odamlarning o‘zaro munosabatlari va texnologiyani
faollashtiruvchi sifatida ishlatadigan yangi biznes modellari bilan bog'liq.

Tabiiyki, raqamli madaniyat nazariyasi shaxslar va jamoalarning raqamli
texnologiyalarga moslashish chegaralarini aniqlash, unga nafaqat sifat, balki miqdoriy
baholashni taklif qilish bo‘yicha murakkab savollarga javob izlashni ham oz ichiga oladi.
Jamiyatda ragamlashtirishning keng miqyosda qo‘llanilishi bilan madaniyatning sifat jihatidan
yangi shakllari va turli xil tarmoq effektlari yaratiladi: forumlar, chatlar, flesh-moblar, bezorilik,
trolling, kiberfiribgarlik va boshqalar. Va bularning barchasi doimiy o‘sish va o‘zgarishlarning
ulkan tezligi bilan tavsiflanadi. Taxmin qilish mumkinki, ragamli madaniyat — bu yaratilish va
yo‘q qilish bilan birga keladigan yangilik.

Ragamli jamiyat tushunchalari mamlakatdagi ijtimoiy jarayonlarni o‘rganish uchun
tahliliy vosita sifatida qo‘llanilishini ko‘rsatdi. Nazariy model raqamlashtirish jarayonlarini
chuqurlashtirish va kengaytirish darajasini namoyish etdi va ularni yanada rivojlantirish
istigbollarini baholash imkonini berdi.

Tadqiqotning amaliy ahamiyati inson kapitalini rivojlantirishda — iqtisodiyot va
jamiyat hayotini raqamlashtirish masalalarini hal qiluvchi strategiya va tadbirlarni ishlab
chigishda aniglangan qonuniyatlardan foydalanish imkoniyatidan iborat. Raqamli jamiyatni
tushunishni chuqurlashtirish uchun kelajakdagi tadqiqotlarda raqamlashtirishning hayot
strategiyalariga ta’siri, ragamli ekotizimlar o‘rtasidagi harakatchanlikdagi to‘siglar, jamiyatni
algoritmik boshqarishdan foydalanishning maqgbul chegaralari va uslubiy vositalarni ishlab
chiqish kabi masalalarga e’tibor qaratish lozim.

Insoniyat taraqqgiyoti, avvalo, bilim, texnologiya va innovatsiyalardan samarali
foydalanishga tayanadi. Shu asosda bugungi kunda qashshoqlikning yangi ko‘rinishi —
“axborot qashshoqligi” tushunchasi shakllanmoqda. Ushbu konsepsiya jamiyatda ijtimoiy
tabaqgalanishning zamonaviy texnologiyalar va axborot resurslaridan foydalanish imkoniyatlari
asosida chuqurlashib borayotganini ko‘rsatadi, ya'ni aholining fagat ma’lum bir qismi ushbu
imkoniyatlardan samarali foydalana oladi.

Inson kapitali tushunchasining mazmuni va talqini tarixiy davr, ijtimoiy-madaniy
sharoit hamda tadqiqotchilarning ilmiy yo‘nalishlariga bog‘liq holda ko‘p qgirrali xususiyatga
ega. Inson kapitaliga oid mavjud yondashuv va ta’riflar muayyan mafkuraviy hamda siyosiy
omillarni ham o'z ichiga oladi. P. A. Sorokin metodologiyasiga ko‘ra, inson kapitali inson
resurslarining miqdoriy va sifat jihatlari uyg‘unligi sifatida talqin qilinib, u insonlarga fan,
texnologiya, iqtisod va siyosat kabi yirik tizimlarda oqilona fikrlash va ijodiy faoliyat yuritish
imkonini beradi. Shu ma’noda inson kapitali uning barcha tarkibiy qismlarining uzviy bog‘liqligi
va o‘zaro rivoji orqali namoyon bo‘ladi.

Bugungi kunda tadqiqotchilar e’tibori inson kapitalining muhim tarkibiy qismi bo‘lgan
ta’lim, kompetensiya darajasi, o‘quv jarayonida shakllangan bilim va ko‘nikmalarni amaliyotda
samarali qo‘llashga tayyorlik hamda innovatsion faoliyatga moslashuvchanlik masalalariga
qaratilmoqda. Axborot hozirgi bosqgichda mustaqil ontologik ahamiyat kasb etib, ijtimoiy
munosabatlar tizimining mazmunini belgilovchi hamda inson kapitali rivojiga ta’sir etuvchi
asosiy omilga aylanmoqda.

Axborot-kommunikatsiya jarayonlari endilikda fagat jamiyat doirasida bilim va
axborotni takror ishlab chigarish bilan cheklanmay, global migyosga chigmoqda. Yangi axborot
mubhitida siyosiy, iqtisodiy va madaniy sohalarda innovatsion shakl va ta’sir mexanizmlari

yuzaga kelmoqda. Axborot almashish tezligi va ko‘lami, shuningdek, shaxsning zarur
ma’lumotlarga ega bo‘lish imkoniyatlari ozgarib bormoqda. Shu bilan birga, inson kapitalini
rivojlantirishga xizmat qiluvchi yangi bilimlarni shakllantirish usullari ham yangilanmoqda.
Texnologik taraqqiyot insondan moslashuvchan munosabatni talab etib, yangi ijtimoiy-
madaniy tuzilmalarni yuzaga keltiradi. Shu sababli inson kapitalining axborotga asoslangan
konsepsiyasini shakllantirish dolzarb ahamiyat kasb etmoqda, chunki axborot hajmining
ortishi uning mazmuniy talginiga bo‘lgan ehtiyojni kuchaytirmoqda.ljtimoiy-iqtisodiy
rivojlanishning barqarorligini ta’minlash sharoitida inson kapitalining rivojlanish vektorini
aniqlashda inson kapitali uchun odamlarning ilmiy va innovatsion faoliyatidan kelib chiqadigan
yashirin va kechiktirilgan xavflarni hisobga olish kerak. Shunday qilib, C. Perrou tomonidan
asoslab berilgan “oddiy baxtsiz hodisalar” ta’siri murakkab texnologik tizimlarning odamlarga
ikki tomonlama ta’sirini ochib beradi, bu esa kechiktirilgan xavflar ko‘rinishida namoyon
bo‘ladi[15]. Jamoatchilik ongi va hissiyotlariga ta’sir etuvchi axborot va kommunikatsiya
oqimlari na axloqiy, na madaniy chegaralar bilan cheklanmaydi.

Shu munosabat bilan yangi axborot-kommunikatsiya sharoitida inson kapitalini
rivojlantirish uchun yuqori kommunikativ madaniyatni shakllantirishning eng muhim
muammosini hal qilish alohida ahamiyatga ega. Bu insonning kommunikativ faoliyati va
ijtimoiy institutlarning ma’nolari, me’yorlari, qadriyatlari, munosabatlari va natijalari tizimidir.
Har qanday tizimni tarkibiy jihatdan birlashtirgan axborot aloqalari, ayniqsa, ommaviy
madaniyatga intensiv ravishda integratsiyalashgan. Uning tarqalishi obyektiv tarixiy jarayon
bo‘lib, uni aniq baholar bilan to‘xtatib bo‘lmaydi, lekin uni nafagat moddiy, balki ma’naviy va
ma’'naviy manfaatlar yo‘lida oqilona va mas’uliyatli boshqarish vositalarini topish uchun
chuqur va har tomonlama o‘rganilishi kerak[16].

Bugungi kunda butun dunyo, xususan, ta’lim sohasi yangi bosqichga qadam qo‘ydi.
Ragamli transformatsiya jarayonlari mamlakatimizda ham jadal sur’atlarda kechmoqda. Bu
jarayon samaradorlik bilan bir gatorda murakkabliklarni ham yuzaga chigarmoqda. Pandemiya
davrida yuzaga kelgan fors-major sharoitlari ta’'lim tizimida bir necha oy ichida kutilmagan
o‘zgarishlarni keltirib chiqardi. Ushbu o‘zgarishlar ko‘plab mamlakatlarda o‘nlab yillar
davomida amalga oshmagan jarayonlarni tezlashtirib yubordi.

Axborotni aloga vositalari orqali uzatish jamiyat rivojlanishining asosiy omili sifatida
talqin etilayotgan sharoitda axborot jarayonlarini amalga oshiruvchi shaxslarga alohida e’tibor
qaratilishi tabiiydir. Ularning aqliy va jismoniy qobiliyatlari, iste’dodlari, bilimlari va ijtimoiy
aloqgalari inson kapitalini shakllantiruvchi asosiy tarkibiy gismlar hisoblanadi.

Xulosa. Inson kapitali - bu kundalik hayotda mavjud va kechayotgan barcha rivojlanish
shakllarining yig‘indisi sifatida talqgin etiladi. Bu jarayon milliy daromadning ko‘tarilishi yoki
pasayishidan ko‘ra kengroq mazmunga ega bo‘lib, inson salohiyatini ro‘yobga chigarish uchun
sharoit yaratishga qaratilgan. Uning markazida insonning o'z imkoniyatlarini to‘liq amalga
oshirishi, ehtiyoj va qizigishlariga mos ijodiy hayot kechirish imkoniyatini yaratish g‘oyasi
yotadi. Shu bois, inson xalglarning eng asosiy boyligi sifatida tan olinadi.

Inson rivojlanishi nafaqatiqtisodiy o‘sishning vositasi, balki undan kengroq ma’noga ega
bo‘lgan jarayondir. U odamlarning tanlov imkoniyatlarini kengaytirish, ularga o‘zlari
gadrlaydigan hayotni yashashga zamin yaratish demakdir. Demak, taraqqiyotning mohiyati -
inson uchun tanlov erkinligini ta’'minlashdir.

185



SCIENCEPROBLEMS.UZ-ljtimoiy-gumanitar fanlarning dolzarb muammolari Ne 12 (5) - 2025

Inson kapitalini yuksaltirish shaxsning o‘zini rivojlantirishga intilishi bilan chambarchas

bog'liq bo‘lib, axborotlashgan jamiyatda texnologiyalar bu jarayonni jadallashtirib, jamiyatning
barqaror va innovatsion taraqqiyotiga xizmat qiladi.

